Монгол Улсын Их Хурлын 2016 оны ээлжит бус чуулганы 
Хууль зүйн байнгын хорооны 8 дугаар сарын 30-ны өдөр
 /Мягмар гараг/-ийн хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 33 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ж.Ганбаатар, Б.Дэлгэрсайхан;


Тасалсан: Ж.Батзандан, Л.Болд, Д.Ганболд, Ц.Мөнх-Оргил, Б.Пүрэвдорж, Д.Цогтбаатар, С.Эрдэнэ.

Нэг. Эрүүгийн хуульд өөрчлөлт оруулах тухай, Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Шүүхийн шийдвэр гүйцэтгэх ерөнхий газрын дэд дарга Г.Туулхүү, Хууль зүй, дотоод хэргийн яамны Хууль зүйн бодлогын газрын даргын үүргийг түр орлон гүйцэтгэгч П.Сайнзориг нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.


Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт, санал гараагүй болно.

Ш.Раднаасэд: -Эрүүгийн хуульд өөрчлөлт оруулах тухай хуулийн төслийг анхны хэлэлцүүлгээр нь батлуулах нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:

11

Татгалзсан:

 0

Бүгд:



11

100 хувийн саналаар дэмжигдлээ.

Ш.Раднаасэд: -Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлуулах нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:

10

Татгалзсан:

  1

Бүгд:



11

90.9 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 37 минутад хэлэлцэж дуусав.

Хоёр. Зөрчлийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Шүүхийн шийдвэр гүйцэтгэх ерөнхий газрын дэд дарга Г.Туулхүү, Хууль зүй, дотоод хэргийн яамны Хууль зүйн бодлогын газрын даргын үүргийг түр орлон гүйцэтгэгч П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, Шүүхийн шийдвэр гүйцэтгэх ерөнхий газрын Санхүү, эдийн засгийн хөгжлийн тасгийн дарга Н.Мөнхжаргал нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.


Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт, санал гараагүй болно.

Ш.Раднаасэд: -Зөрчлийн тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлуулах нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:

10

Татгалзсан:

  1

Бүгд:



11

90.9 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 38 минутад хэлэлцэж дуусав.

Гурав. Хөдлөх эд хөрөнгө болон эдийн бус хөрөнгийн барьцааны тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Г.Баяртуяа нар байлцав.


Хэлэлцэж буй асуудалтай холбогдуулан Улсын Их Хурлын гишүүдээс асуулт, санал гараагүй болно.

Ш.Раднаасэд: -Хөдлөх эд хөрөнгө болон эдийн бус хөрөнгийн барьцааны тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлуулах нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:

10

Татгалзсан:

  1

Бүгд:



11

90.9 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Учрал Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 6 минут үргэлжилж, 14 цаг 39 минутад өндөрлөв.

Тэмдэглэлтэй танилцсан: 


ХУУЛЬ ЗҮЙН БАЙНГЫН ХОРООНЫ ДАРГА










Ш.РАДНААСЭД

Тэмдэглэл хөтөлсөн: 

ПРОТОКОЛЫН АЛБАНЫ ШИНЖЭЭЧ  Б.БАТГЭРЭЛ

МОНГОЛ УЛСЫН ИХ ХУРЛЫН 2016 ОНЫ ЭЭЛЖИТ БУС ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 8 ДУГААР САРЫН 30-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ш.Раднаасэд:  -Байнгын хорооны гишүүдийн энэ өдрийн амгаланг айлтгая. 8 сарын 30-ны өдрийн хуралдаан нээснийг мэдэгдье.

Байнгын хорооны хуралдаанаар гурван асуудал хэлэлцэнэ. Эрүүгийн хуульд өөрчлөлт оруулах тухай, Эрүүгийн хуулийг дагаж мөрдөх журмын тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Хөдлөх эд хөрөнгийн болон эдийн бус хөрөнгийн барьцааны тухай хуульд өөрчлөлт оруулах тухай гэсэн асуудал байгаа. Анхны хэлэлцүүлэг.

Хэлэлцэх асуудалтай холбоотой саналтай гишүүд байна уу?

-Алга байна.

Эрүүгийн хуульд өөрчлөлт оруулах тухай, мөн хуулийг дагаж мөрдөх журмын тухай хуульд өөрчлөлт оруулах тухай хуулийн төслийн анхны хэлэлцүүлгийг хийе.

Ажлын хэсэг: Сайнзориг байна уу, Бямбацогт сайд байна, Шүүхийн шийдвэр гүйцэтгэх ерөнхий газрын дэд дарга Туулхүү байна.

Хэлэлцэж байгаа асуудалтай холбоотой асуулт асуух гишүүн байна уу?

-Байхгүй байна.

Үг хэлэх гишүүн байна уу?

-Алга байна.

Бичгээр санал гаргасан гишүүд байхгүй байгаа. Энэ 9 сарын 1 гэсэн хугацаа тулчихсан гурван асуудал байгаа. Эрүүгийн хууль, Зөрчлийн хууль, дагаж мөрдөх журмын хууль. Энэ гуравтай холбоотойгоор анхны хэлэлцүүлгээр баталъя гэсэн ийм санал оруулж байгаа юм. Энэ асуудал дээр санал хураалт явуулъя.

Зөвшөөрсөн 11, 100 хувийн саналаар санал дэмжигдлээ.

 Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийг анхны хэлэлцүүлгээр батлах нь зүйтэй гэж тус тусдаа хураагдах ёстой юм байна. Өмнөх нь Эрүүгийн хууль байсан. Эрүүгийн хуулийг дагаж мөрдөх журмын хуулийг анхны хэлэлцүүлгээр батлуулах нь зүйтэй гэсэн санал хураалтыг дахиад явуулъя.

Зөвшөөрсөн 10, 90,9 хувийн саналаар хууль анхны хэлэлцүүлгээр батлуулахаар боллоо.

Чуулганы нэгдсэн хуралдаанд Байнгын хорооны санал, дүгнэлтийг танилцуулах гишүүнийг, хэн танилцуулах вэ. Өмнө нь Нямбаатар гишүүн танилцуулсан, тэгвэл үүнийг Нямбаатар гишүүн дээр тогтлоо.

Хоёр дахь асуудал. Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлэг байгаа.

Хэлэлцэж байгаа асуудалтай холбоотой асуулт асуух, үг хэлэх гишүүн байна уу? 

-Алга байна.

Үүнийг бас анхны хэлэлцүүлгээр батлуулах ёстой. Тэгэхээр Зөрчлийн тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулъя гэсэн томьёоллоор санал хураая.

Санал хураалт.

Зөвшөөрсөн 10, 90,9 хувийн саналаар санал орохоор боллоо.

Чуулганы нэгдсэн хуралдаанд Байнгын хорооны санал, дүгнэлтийг Мөнхбаатар гишүүнээр танилцуулахаар томилъё.

Гурав дахь нь, Хөдлөх эд хөрөнгийн болон эдийн бус хөрөнгийн барьцааны тухай хуульд өөрчлөлт оруулах тухай хуулийн төслийн анхны хэлэлцүүлэг байгаа.

Асуулт асууж, үг хэлэх гишүүн байна уу?

-Алга байна.

Энэ бас 9 сарын 1 тулчихсан, Хөдлөх эд хөрөнгийн болон эдийн бус хөрөнгийн барьцааны тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулах нь зүйтэй гэсэн томьёоллоор санал хураалт явуулъя.

Зөвшөөрсөн 10, 90,9 хувийн саналаар санал дэмжигдлээ.

Чуулганы нэгдсэн хуралдаанд Учрал гишүүн танилцуулъя.

Өнөөдрийн хуралдаан хаасныг мэдэгдье. Гишүүддээ баярлалаа.

Цагаа барьж байхгүй бол 30 минут суулаа шүү, бид нар. Урьд өмнөх Байнгын хороо, Их Хурлаас жаахан өөр байхгүй бол.

Бичлэг буулгасан:


ПРОТОКОЛЫН АЛБАНЫ ШИНЖЭЭЧ 
Б.БАТГЭРЭЛ

